[bookmark: _Hlk189491015]QIMMATLI QOG‘OZLARNI CHIQARISH VA JOYLASHTIRISHDA TASHKILOTCHILIK BANK XIZMATINI KO‘RSATISH TO‘G‘RISIDA SHARTNOMA №_________

№__________									Toshkent sh.

Keyingi o‘rinlarda “Bank” deb yuritiluvchi “O‘zsanoatqurilishbank” ATB nomidan _______ yildagi ___-sonli ishonchnoma asosida ish yurituvchi ______________________________________________, bir tomondan va [Mijoz nomi] 
                           (lavozimi, F.I.O.)
nomidan Nizom asosida ish yurituvchi _______________________________________, 
                                                                                               (lavozimi, F.I.O.)
keyingi o‘rinlarda “Mijoz” deb yuritiladi, ikkinchi tomondan, birgalikda “Tomonlar” deb yuritiladi, ushbu shartnomani (keyingi o‘rinlarda “Shartnoma”) quyidagilar haqida tuzdilar: 
1. SHARTNOMA PREDMETI
1.1. Ushbu Shartnoma asosida Bank Mijozga qimmatli qog‘ozlarni chiqarish va joylashtirishda tashkilotchilik xizmatlarini ko‘rsatadi, Mijoz esa xizmatlarni qabul qilish va to‘lovlarni amalga oshirish majburiyatini oladi.
1.2. Qimmatli qog‘ozlarni chiqarish va joylashtirishda tashkilotchilik xizmati quyidagi bosqichlardan biri yoki bir nechtasini o‘z ichiga olishi mumkin (zarur bosqichlar tanlanadi):
□ Mijozning moliyaviy holatini tahlil qilish;
□ Qimmatli qog‘oz turlarini aniqlash;
□ Huquqiy va texnik hujjatlarni tayyorlash; 
□ Investorlarga taqdimot qilish va marketing; 
[bookmark: _Hlk190160751]□ Boshqa turdagi xizmatlar _________________________________________
1.3. Rejalashtirilayotgan qimmatli qog‘ozlar emissiya hajmi ____ mlrd so‘mni tashkil etadi. 
2. HISOB-KITOB VA TO‘LOVLAR
2.1. Mazkur shartnoma doirasida xizmatlar narxi emissiya hajmiga nisbatan ____ foizni yoki _________ mln so‘mni tashkil etadi.
Bunda, xizmatni lozim darajada ko‘rsatish uchun boshqa xarajatlarni amalga oshirish yoki xizmat safariga chiqish lozim bo‘lsa, ushbu xarajatlar alohida ravishda Bank hisobidan amalga oshiriladi va bitim yakunida Mijoz tomonidan qoplab beriladi.  
2.2. To‘lov quyidagicha amalga oshiriladi:
- 2.1-bandida ko‘rsatilgan to‘lov miqdorining 50 foizi avans to‘lovi sifatida shartnoma imzolangan kundan 5 (besh) kalendar kuni ichida amalga oshiriladi;
- qolgan qismi xizmatlarni qabul qilish va topshirish dalolatnomasi imzolangan kundan 5 (besh) kalendar kuni ichida amalga oshiriladi.
2.3. Avans to’lovlari Bankka kelib tushmaguncha xizmatni ko‘rsatish boshlanmaydi. 
2.4. Ushbu shartnoma imzolangan kundan boshlab, 15 (o‘n besh) kalendar kuni ichida avans to‘lovi umuman yoki yetarli miqdorda amalga oshirilmaganda ushbu shartnoma bekor bo‘lgan hisoblanadi. 
2.5. To‘lovlar Bankning hisobvarag‘iga naqdsiz pul ko‘chirish shaklida amalga oshiriladi.
2.6. Bankning hisobvarag‘iga pul mablag‘i kelib tushgan sana, Mijozni majburiyati bajarilgan sana hisoblanadi.

3. TOMONLARNING HUQUQLARI VA MAJBURIYATLARI
3.1. Mijozning huquqlari: 
3.1.1. Bankdan tashkilotchilik xizmatlarini sifatli ko‘rsatilishini talab qilish;
3.1.2. Bankdan xizmat bo‘yicha shartnomaning bajarilishi to‘g‘risida ma’lumot olish.
3.2. Mijozning majburiyatlari: 
3.2.1. Xizmatlar ko‘rsatish uchun zarur bo‘lgan haqqoniy va to‘liq ma’lumotlarni taqdim etish; 
3.2.2. Xizmat natijalarini o‘z vaqtida qabul qilib olish;
3.2.3. Xizmatlar uchun shartnomada belgilangan miqdor va muddatlarda to‘lovlarni amalga oshirish;
3.2.4. Xizmat ko‘rsatish davomida Bank tomonidan ma’lumotlar (hujjat, axborot) taqdim etish to‘g‘risida so‘rov kelib tushgan vaqtdan boshlab, 3 (uch) ish kuni ichida so‘ralgan ma’lumotni taqdim etish; 
3.2.5. Ushbu shartnoma tuzilgan paytdan boshlab xizmatlar ko‘rsatish yakuniga yetguniga qadar Bank bilan belgilangan tartibda hamkorlik qilish; 
3.2.6. Potensial investorlar uchun tadbirlarni o‘tkazishda Bankga yordam ko‘rsatish;
3.2.7. Ushbu shartnoma maqsadiga erishish uchun o’z rahbariyati tarkibidan va boshqa mas’ul shaxslarni tayinlash. 
F.I.SH.:__________________________________________________________.
Aloqa ma’lumotlari (tel./e-mail):______________________________________.
3.3. Bankning huquqlari:
3.3.1. Mijoz majburiyatlarini bajarmagan holda, Shartnomani bir tomonlama bekor qilish va Bankga yetkazilgan zararni Mijozdan undirib olish;
3.3.2. Ko‘rsatiladigan xizmatlar uchun avans to‘lovi va yakuniy to‘lovlarni mazkur shartnomada belgilangan tartibda va hajmda to‘lanishini talab qilish;
3.3.3. Ko‘rsatilgan xizmatlar Mijoz tomonidan asossiz ravishda qabul qilishdan bosh tortish natijasida yetkazilgan zararni ariza berish orqali talab qilish; 
3.3.4. Ommaviy joylashtirishni tashkil etish uchun zarur bo‘lgan barcha hujjatlar va ma’lumotlarni  taqdim etishni talab qilish;
3.3.5. Ommaviy joylashtirishni tashkil etish sohasida ekspertlarni shartnoma asosida jalb qilish; 
3.3.6. Emitentdan ushbu operatsiyalar bo‘yicha aniq bajarib bo‘lmaydigan ko‘rsatmalar va/yoki amaldagi qonunchilikka zid bo‘lgan ko‘rsatmalar bo‘lgan taqdirda Emitent manfaatlarida qimmatli qog‘ozlar bilan amalga oshirishdan voz kechish. 
3.4. Bankning majburiyatlari: 
[bookmark: _Hlk190160659]3.4.1. Ushbu shartnoma doirasida xizmatlarni sifatli va o‘z vaqtida bajarish. 

4. XIZMATLARNI TOPSHIRISH VA QABUL QILISH TARTIBI
4.1. Xizmatlarni ko‘rsatish ushbu shartnomaning 2.2-bandida ko‘rsatilgan avans to‘lovi kelib tushgan kunning keyingi ish kunidan boshlanadi. Agar xizmatni ko‘rsatish uchun dastlab Mijoz tomonidan ma‘lumotlar (hujjat, axborot) taqdim etilishi lozim bo‘lgan hollarda mazkur ma‘lumotlar to‘liq taqdim etilgan kunning keyingi ish kunidan boshlanadi.  
4.2. Xizmatni ko‘rsatish va uning natijasini Mijozga taqdim etishning muddati tanlangan bosqichlarga bog‘liq holda eng ko‘pi bilan 180 kalendar kunini tashkil etadi.  
4.3. Ko‘rsatilgan xizmatlarni topshirish va qabul qilish Xizmatlarni topshirish va qabul qilish dalolatnomasiga asosan amalga oshiriladi. 
Mijoz ko‘rsatilgan xizmatlarni 3 (uch) ish kuni ichida qabul qilish va Xizmatlarni topshirish va qabul qilish dalolatnomasi imzolashi shart. Dalolatnomaning imzolangan bir nusxasini yuqoridagi muddat ichida Bankka qaytaradi.
4.4. Agar Mijoz xizmatlarni qabul qilishdan bosh tortsa, u taqdim etish uchun belgilangan 4.3-bandda ko‘rsatilgan muddat ichida Bankka sabablarni ko‘rsatgan holda yozma xabar berishi shart. E’tirozlar asosli bo‘lganda Tomonlar xatoliklarni to‘g‘rilash va ularni qayta topshirish va qabul qilish muddatlarini belgilaydilar.
4.5. Agar Mijoz xizmatlarni qabul qilish uchun belgilangan muddat ichida dalolatnomaning imzolangan nusxasini Bankka tadqim qilmasa yoki imzolashdan bosh tortish sabablarini bildirmasa, xizmatlar qabul qilingan deb hisoblanadi. 

5. XAVF-XATARLAR VA JAVOBGARLIK
5.1. Bank xizmatlarni bajarish jarayonida Mijoz tomonidan noto‘g‘ri yoki yetarli bo‘lmagan ma’lumot taqdim etilishi natijasida yuzaga kelgan xatoliklar va/yoki har qanday zararlar uchun javobgar bo‘lmaydi.
5.2. Mijoz Bankning xizmatlaridan foydalanish natijasida qabul qilgan moliyaviy qarorlari uchun javobgarlikni o‘z zimmasiga oladi.

6. TOMONLARNING JAVOBGARLIGI
6.1. Bank xizmatlarni o‘z vaqtida taqdim etmasligi natijasida yuzaga keladigan zarar miqdori Bankka belgilangan mukofot miqdorining 1 (bir) foizidan oshmasligi kerak.
6.2. Agar Mijoz to‘lov majburiyatlarini o‘z vaqtida bajarmasa, Bank tomonidan ko‘rsatilgan xizmatlar haqi Mijozning mavjud barcha banklardagi, barcha hisobvaraqlaridan akseptsiz tarzda undirib olinadi.
6.3. Ko‘rsatilgan xizmatlar uchun to‘lovlar o‘z vaqtida amalga oshrilmagan taqdirda, Mijoz Bankka kechiktirilgan har bir kun uchun kechiktirilgan to‘lov summasining 0,4 foizi miqdorida, lekin kechiktirilgan to‘lov summasining 50 foizidan ko‘p bo‘lmagan miqdorda penya to‘laydi.
6.4. Penya va jarimalar to‘lanishi Tomonlarning majburiyatlarini to‘liq bajarishdan ozod qilmaydi.
6.5. Tomonlarning ushbu shartnomada ko‘zda tutilmagan javobgarlik masalalari O‘zbekiston Respublikasining qonun hujjatlariga muvofiq hal qilinadi.

7. SHARTNOMANI BEKOR QILISH
7.1. Ushbu shartnoma tomonlarning o‘zaro kelishuvi asosida bekor qilinishi mumkin. 
7.2. Shartnoma bekor qilinishidan oldin tomonlar to‘liq o‘zaro hisob-kitob qilishlari shart. 
[bookmark: _Hlk190160698]7.3. Shartnoma 2.4-bandida ko‘rsatilgan hollatda, Bank bir tomonlama shartnomani bekor qilish huquqiga ega. 

8. FORS-MAJOR HOLATLARI
8.1.	Agar Shartnoma tuzilgandan so‘ng, Shartnomada belgilangan majburiyatlarning biror-bir tomonini to‘liq yoki qisman to‘g‘ri bajarishiga to‘sqinlik qiladigan holatlar yuzaga kelsa va agar bunday holatlar, ya’ni yong‘in, toshqin, zilzila, boshqa tabiiy ofatlar, eksport yoki importga to‘siqlar yoki embargolar, urush, jangovar harakatlar, terroristik harakatlar, ish tashlashlar (tomonlar ishchilarining ish tashlashlaridan tashqari), pandemiya, amaldagi qonunchilikdagi o‘zgarishlar, davlat organlari va O‘zbekiston Respublikasi Hukumati tomonidan qabul qilingan umumiy xarakterdagi qarorlar Tomonlarning Shartnoma shartlarini bajarishiga bevosita ta’sir qilsa, tegishli majburiyatlarning bajarilishi vaqti bunday holatlar bartaraf etilgan vaqtga yoki ularning oqibatlari tugashi vaqtiga ko‘chiriladi.
8.2.	Fors-major holatlari yuzaga kelgan Tomon, ushbu holat haqida shuningdek, holatning taxminiy davomiyligi to‘g‘risida boshqa Tomonni yozma ravishda 7 (yetti) kun ichida xabardor qilishi shart. Agar yuqorida ko‘rsatilgan holatlar to‘g‘risida o‘z vaqtida xabar berilmagan bo‘lsa, yengib bo‘lmas kuch ta’sirida zarar yetkazilgan Tomon ushbu holatlarni asos qilib ololmaydi.
8.3.	Xabarnomada ko‘rsatilgan faktlar rasmiy manbalar tomonidan berilgan hujjatlar bilan tasdiqlanishi kerak, shu jumladan, press-relizlar, biroq ular bilan cheklanmaslik lozim. Bunday xabarnomaning yo‘qligi, shuningdek tegishli dalillarning yo‘qligi ushbu Tomonni Shartnoma majburiyatlarini bajarishdan ozod qilinishiga asos sifatida yuqoridagi holatlarni keltirish huquqidan mahrum qiladi.
8.4.	Favqulodda vaziyatlar yuzaga kelgan taqdirda, Tomonlar zudlik bilan o‘zaro muzokaralar olib boradilar va favqulodda vaziyatlar oqibatlarini bartaraf etish yoki bartaraf etish maqsadida ko‘riladigan choralar to‘g‘risida kelishib oladilar.

9. KORRUPSIYAGA QARSHI KURASH BO‘YICHA SHARTLAR
9.1. Tomonlar Shartnoma bo‘yicha o‘z majburiyatlarini  bajarayotganda ularning har biri o‘z faoliyatida korrupsion xarakatlarni to‘liq ta’qiqlash va har qanday shaklda yordam  (bevosita  yoki bilvosita), shu jumladan pul mablag‘lari, qimmatbaho buyumlar, boshqa mol-mulk yoki mulkiy xarakterdagi xizmatlar, boshqa mulkiy huquqlarni olish/berish, muayyan masalalarni tezroq hal qilishni ta’minlash, ma’muriy va boshqa tartib-qoidalarni soddalashtirish., raqobat va boshqa afzalliklarni ta’minlashni to‘liq rad etadi.  Tomonlar o‘z faoliyatida amaldagi qonunchilik, shuningdek uning asosida ishlab chiqilgan korrupsiyaga  qarshi kurashishga qaratilgan siyosat va tartib (agar mavjud bo‘lsa) talablariga amal  qiladilar.
9.2. Tomonlar Shartnoma bo‘yicha o‘z majburiyatlarini bajarish chog‘ida na o‘zlari, na ijroiya organi, na ularning masabdor shaxlari yoki xodimlari biron-bir shaxslarga (jumladan, jismoniy shaxslar, tijorat tashkilotlari va davlat mansabdor shaxslari) korrupsion to‘lovlarni taqdim etishni taklif qilmasligini, taqdim etmasligini, rozilik bermasligini,  shuningdek har qanday shaxsdan (to‘g‘ridan-to‘g‘ri yoki bilvosita) har qanday korrupsion to‘lovlarni olishga yoki qabul qilishga rozi bo‘lmasliklarini  kafolatlaydi.
9.3. Mazkur bo‘limning biron bir shartlari buzilgan taqdirda, tegishli taraf boshqa tarafni bunday buzilish sodir bo‘lgan kundan boshlab 5 (besh) ish kuni ichida yozma ravishda xabardor qilish majburiyatini oladi. Tomon yozma xabarnomada ushbu bo‘limning qaysi  bir qoidalari buzilganligini tasdiqlovchi ishonchli faktlar  va materiallarni taqdim qilishi shart. Yozma xabarnomalar “O‘zsanoatqurilishbank” ATB tomonidan tashkil etilgan jismoniy va yuridik shaxslar uchun korrupsiyaga qarshi kurashish “Komplaens ishonch liniyasi” kanallari (tel:0-800-120-8888, web-sayt www.sqb.uz, Telegram messenjer - SQB AntiKor (@sqbantikor_bot) orqali amalga oshiriladi. 
9.4. Ushbu bo‘lim qoidalari Tomonlardan biri tomonidan  buzilganligi fakti tasdiqlanganda va/yoki boshqa Tomonning qoida buzarliklarni ko‘rib chiqish haqida xabarnoma natijalari yuzasidan ma’lumot taqdim qilmagan taqdirda, boshqa Tomon Shartnomani bir taraflama  qisman yoki to‘liq bekor  qilishga  haqli. 
9.5. Mazkur shartnomani korrupsiyaga qarshi  shartlarga asoslanib bekor qilgan Tomon, bunday bekor qilish natijasida yetkazilgan haqiqiy zararni talab qilishga haqli. Zararlarni qoplash Tomonlar yozma ravishda tasdiqlaydigan dalolatnomada belgilangan muddat va miqdorda amalga oshiriladi.  

10. NIZOLARNI HAL ETISH TARTIBI
10.1. Tomonlar o‘rtasida ushbu kelishuvdan kelib chiqadigan nizolar Tomonlar o‘rtasida muzokaralar yo‘li bilan hal qilinadi.
10.2.	 Tomonlar o‘rtasidagi muzokaralar yo‘li bilan hal qilinmagan nizolar Toshkent tumanlararo iqtisodiy sudida hal qilinadi.

11. YAKUNIY QOIDALAR
11.1. Shartnoma Tomonlar imzolagan kundan boshlab kuchga kiradi va Shartnomada ko‘zda tutilgan majburiyatlar to‘liq bajarilgunga qadar amal qiladi.
11.2. Tomonlar o‘zaro ma’lumotlarni olinganligini tasdiqlash mumkin bo‘lgan barcha aloqa kanallari (email, pochta, telegram va boshqa) orqali almashinishi mumkin. 
11.3. Shartnomaga kiritilgan har qanday o‘zgartirish va qo‘shimchalar faqat yozma ravishda tuzilgan va Tomonlarning tegishli vakolatli vakillari tomonidan imzolangan taqdirda amal qiladi. 
11.4. Shartnoma O‘zbekiston Respublikasining amaldagi qonunchiligiga muvofiq tartibga solinadi.
11.5. Shartnoma bir xil yuridik kuchga ega bo‘lgan ikki nusxada tuzildi.

12. TOMONLARNING REKVIZITLARI VA IMZOLARI

	“O‘ZSANOATQURILISHBANK” ATB
Manzil: O‘zbekiston, Toshkent sh. 100000, Shahrisabz ko‘chasi, 3-uy 
MFO: 00440
INN: 200833707
H/r: ____________________________
Telefon: 78 777 77 55 (7495)

[Imzo]                                     [Rahbar]

[Sana]
	[Mijoz nomi]
Manzil: __________________________
_________________________________
MFO: ________
INN: ____________
H/r: ____________________________
Telefon:

[Imzo]                                          [Rahbar]

[Sana]



